
RESUMO:

0 traballo social forxouse como cofnecemento cientifico e € unha rama
propia dentro das ciencias sociais na que o traballo social en emerxencias
pode considerarse como unha especialidade en si mesma. E un tipo de tra-
ballo social que se basea en teorias, conceptos, principios e metodoloxias,
procedementos e protocolos que xiran ao redor dun punto concreto. Este de-
nominador comun encontramolo tanto nas situacions de urxencia individuais
como nas colectivas. Polo tanto é fundamental a elaboracion entre todos os
profesionais dunha linguaxe comun. A importancia de delimitar os conceptos
encadrase na necesidade de establecer uns procedementos e pautas de ac-
tuacion definidas. En Ultima instancia, esta delimitacion conceptual permi-
tiranos liberarnos dos prexuizos e de mitos erroneos sobre este tipo de
intervencions e o noso papel nestas. A atencion a emerxencias sociais supon
unha parte consubstancial ao traballo social, e, polo tanto, o seu estudo en-
riquece o conxunto da profesion como coflecemento cientifico.

RESUMEN:

El Trabajo Social se ha forjado como conocimiento cientifico siendo
una rama propia dentro de las ciencias sociales en la que el Trabajo Social en
Emergencias puede considerarse como una especialidad en si misma. Es un
tipo de trabajo social que se basa en teorias, conceptos, principios y meto-
dologias, procedimientos y protocolos que giran alrededor de un punto

concreto. Este denominador comin lo encontramos tanto en las situaciones
de urgencia individuales como en las colectivas. Por tanto es fundamental la
elaboracion entre todos los profesionales de un lenguaje comudn. La impor-
tancia de delimitar los conceptos se encuadra en la necesidad de establecer
unos procedimientos y pautas de actuacion definidas. En ultima instancia,
esta delimitacion conceptual nos permitira liberarnos de los prejuicios y de
mitos erroneos sobre este tipo de intervenciones y nuestro papel en las mis-
mas. La atencion a emergencias sociales supone una parte consustancial al
trabajo social, y, por tanto, su estudio enriquece al conjunto de la profesion
como conocimiento cientifico.

PALABRAS CLAVE:

Emergencia, Crisis, Catastrofe, Especialidad, Practica.

ABSTRACT:

Social Work has become scientific knowledge and it is part of a dis-
tinct branch of social sciences, where Social Work in Emergency Departments
may be considered a speciality in full right. This type of social work is based
upon theories, concepts, principles and methodologies, procedures and pro-
tocols that share a common feature. This common feature can be found in
specific and collective emergency situations. Thus, it is essential for profes-
sionals in this area to elaborate a common language. Delimiting the concepts
is important given the need to establish a set of well-defined actuation pro-
cedures and guidelines. Besides, this conceptual delimitation will allow us to
get rid of the prejudices and wrong myths concerning this type of interven-
tions and our role in such interventions. Treating social emergencies is an es-
sential part of Social Work and, hence, the study of those emergencies may
provide professionals in this area with valuable scientific knowledge.

KEYWORDS:

Emergency, crisis, catastrophe, speciality, practice.

INTRODUCION:

Este artigo xira arredor de dous eixes fundamentais: a teoria e a prac-
tica.

En primeiro lugar debemos repasar un pouco de teoria posto que o tra-
ballo social € unha ciencia e como tal, debe cinguirse ao procedemento cien-
tifico. Neste proceso a conceptualizacion da practica profesional debe
converterse na xeracion de novo coiilecementos cientificos. Nesta continua
xeracion de conecemento, tanto a través da experimentacion coma da

sintetizacion da practica, existe un debate fundamental. E o traballo social
en emerxencias un método, unha especialidade, un modelo...? Este debate
profesional é en si mesmo enriquecedor mais ala das achegas a cada unha das
opcions. Persoalmente, considero que o traballo social en emerxencias con-
siste nunha especialidade en si mesma dentro da ciencia do traballo social na
rama das Ciencias Sociais. Non obstante, este debate é suficiente para unha
ampla creacion cientifica e literaria ao respecto. O que neste caso en con-
creto, nos interesa € a cuestion da linguaxe que utilizamos nas nosas inter-
vencions. Tanto que sexa un modelo ou unha especialidade, o traballador
social debe cofnecer os conceptos especificos deste tipo de situacions e por
iso, manexar unha linguaxe comun con todos os implicados. Do mesmo modo
que cando desempeiiamos o noso labor profesional no ambito xudicial aca-
bamos por entendernos cos profesionais xuridicos, na atencion a emerxencias
debemos tomar por sindénimos os conceptos mais relevantes.

Esta delimitacion conceptual é fundamental para a intervencion posto
que nos permite, ademais de entendernos con outros profesionais, poder es-
tablecer o marco da nosa intervencion, os sistemas de coordinacion, de ac-
tivacion de recursos e servizos etc.

Por outra parte, a practica é o outro piar fundamental posto que nos
permite, como vimos, ampliar conecementos a través da experiencia (son
moitos os servizos sociais xerais que se viron implicados na atencion a emer-
xencias) e ademais axidanos a definir as funcions profesionais que nos son
propias. A supervision e a avaliacion continua destas intervencions axidanos
tamén a mellora continua e a pechar o ciclo do conecemento cientifico que
sintetiza a practica en novos cofecementos.

A TEORIA

Unha vez vista a importancia de traballar cuns cofiecementos comdns,
imos repasar as definicions mais relevantes e alglins conceptos relacionados.

En primeiro lugar debemos falar da Crise. Esta € unha situacion re-
pentina que supon unha ruptura do ciclo normal de vida dun individuo, fa-
milia, grupo ou comunidade. Ten unha dobre vertente.

- Positiva: supon unha oportunidade para o cambio, para aprender
novos mecanismos de resposta, recordar métodos de resolucion de
conflitos, aproveitamento dos recursos existentes etc.

- Negativa: prodicese unha desorganizacion e perda de equilibrio que
rompe a homeostase e pode provocar reaccions negativas que se
mantefan no tempo.

As crises clasificaronse de xeito clasico dende a psicoloxia como crises
vitais (embarazo, adolescencia, xubilacion, falecementos...) e crises cir-
cunstanciais (a estas ultimas corresponden as emerxencias).

Por outro lado, encontramonos ademais coas crises como fenomenos
sociopoliticos que suponen alteracions da normalidade con intencionalidade
de cambio ou afectacion do sistema. Este tipo de crise clasificase en crises
internas e crises internacionais.

Comunmente adoitamos dar por sindnimos os termos de urxencia e
emerxencia pero en realidade hai alglins matices que os diferencian.

A urxencia é a valoracion subxectiva dunha situacion repentina que
non supdn un risco vital e que pode non ser valorada de igual modo polos
profesionais competentes. E a sensacion de necesidade de atencion inme-
diata que ten un individuo. Isto explica que nos servizos hospitalarios vexa-
mos carteis de "Urxencias” nas portas, dado que é o propio afectado o que
acode ao servizo.

Por outra parte, a emerxencia € o estado de necesidade sobrevido a
unha comunidade de persoas ante un grave e inminente risco colectivo ex-
cepcional, o cal, pola sUa propia orixe e caracter, resulte inevitable e im-
previsible, e que devén en situacion de natureza catastrofica cando, unha vez
actualizado o risco e producido o feito causante, se alteren substancialmente
as condicions de vida desa colectividade e se producen graves danos que
afectan a unha pluralidade de persoas e bens. A emerxencia podese atender
cos medios habituais dispofibles e require da valoracion dun profesional da
necesidade inmediata de atencion especifica.

En canto as urxencias e emerxencias sociais, tratase dunha situacion
que require dunha atencién urxente nas areas propias da intervencion social
e que afecta a un individuo, familia, grupo ou comunidade. E unha situacién
que pode favorecer estados de vulnerabilidade e desproteccion entre os afec-
tados. Polo tanto, unha urxencia social é aquela na que o individuo require
atencion inmediata e unha emerxencia social é a situacion na que un profe-
sional da intervencion social diagndstica a dita necesidade de intervencion
urxente. Normalmente tefien mais visibilidade as urxencias ou emerxencias
médicas, pero como afectan a persoas, por definicion poden afectar as areas
de intervencion social.

Unha catastrofe € un grave dano ou alteracion das condicions normais
de vida producida por un evento repentino (natural ou provocado polo home)
que require da intervencion de todos os medios dispoiiibles, superando a ca-
pacidade de resposta dispofnible nos medios habituais. Polo tanto, a dife-
renza entre unha emerxencia e unha catastrofe radica na interaccion entre
as demandas e os recursos. E dicir, cando as demandas son maiores que os re-
cursos estamos ante unha catastrofe. Por outra parte, e a nivel individual,
tamén se pode entender como catastrofe aquela situacion que supera alta-
mente os recursos dos que a persoa dispon, tanto se se trata dunha valora-
cion obxectiva ou subxectiva. Se a persoa afectada valora que non ten
capacidade de afrontar a situacion, o evento converterase nunha catastrofe
para ela, ainda que a valoracion obxectiva da sla severidade sexa baixa.



Aspectos tedricos e prdcticos da intervencion social en situacions de crise, emerxencia e catdstofe.

As persoas que acoden aos profesionais do traballo social, moitas
veces, fano porque a sUa capacidade de resposta se ve desbordada polas de-
mandas existentes.

Unha catastrofe require da existencia dun risco e dunha vulnerabili-
dade para producir danos. Ademais canto menor sexa a prevencion, maior
pode ser o dano producido.

A vulnerabilidade é o factor interno asociado & ameaza. E dicir, o es-
tado en que se encontra unha persoa ou sociedade fronte a unha ameaza
concreta. Esta determinada por factores ambientais, economicos e culturais.

O risco é a probabilidade de exceder un valor determinado de conse-
cuencias econdémicas, sociais ou ambientais nun determinado lugar e durante
un determinado tempo. E dicir, a probabilidade de sufrir perdas.

O risco e a vulnerabilidade fan aumentar os danos, pero a resiliencia
é a capacidade dunha persoa ou grupo para seguir proxectandose no futuro
a pesar de acontecementos desestabilizadores, de condiciéns de vida difici-
les e de traumas, as veces, graves. Esta resiliencia ou fortaleza interna é a
que pode minimizalos e fomentar que se produza o fenémeno do fénix ou
crecemento postraumatico. Isto consiste en sair reforzado do evento trau-
matico aprendendo novas capacidades de resposta, fortalecendo as redes so-
ciais etc.

A PRACTICA

A continuacion veremos algunhas das ferramentas de traballo necesa-
rias para este tipo de intervencions.

En primeiro lugar, encontramonos cos plans de emerxencias que son os
manuais sobre como intervir, indicandonos quen, onde, cando e como deben
producirse as actuacions. Tratase da prevision do marco organico-funcional
e dos mecanismos que permiten a mobilizacion dos recursos humanos e ma-
teriais necesarios para a proteccion de persoas e bens en caso de grave risco
colectivo, catastrofe ou calamidade publica, asi como o esquema de coordi-
nacion entre as distintas administracions publicas chamadas a intervir.

Estes plans de emerxencias poden ser de diversos tipos:

- Plans de emerxencia territoriais: adscritos a un territorio concreto,
normalmente a nivel provincial ou de comunidade autonoma. Os P.
E. municipais encontranse tamén dentro desta categoria.

- Plans de emerxencia especiais: son aqueles que se centran en riscos
especificos e de especial interese. Poden estar adscritos a un muni-
cipio ou ser de caracter estatal. En xeral son aqueles que afectan a
riscos NRBQ (nucleares, radioléxicos, bioloxicos e quimicos), trans-
porte de mercadorias perigosas, inundacions, sismos etc.

- Dispositivos de risco previsible: son aqueles que se realizan para si-
tuacions especificas nas que se pode prever que as demandas en
caso de emerxencia serian superiores aos recursos habituais dispo-
fibles. Tratase de plans de evacuacion de edificios (colexios, hospi-
tais, centros comerciais etc.); situacions de grande aglomeracion de
persoas, eventos deportivos etc.

Unha das cuestions principais que debemos ter en conta e que se es-
pecifican nos plans de emerxencia, son os niveis de intervencion. Isto é a
clasificacion da gravidade dun evento de modo que poidamos prever os me-
dios e recursos dos que teremos que disponier. Como se pode ver, en todo
momento se ten presente a relacion entre recursos e demandas.

- Nivel 0: tratase de emerxencias localizadas e controladas mediante
a resposta dos medios e recursos disponibles na propia zona. Co-
rrespondese coas emerxencias habituais.

- Nivel 1: emerxencias localizadas que requiren a confluencia de me-
dios e recursos asignados ao plan e alleos a area afectada ou cuxa
resposta esixe que o director do plan asuma a coordinacion da in-
tervencion.

- Nivel 2: emerxencias que pola sUa natureza, gravidade ou extension
do risco, esixen a mobilizacién de medios e recursos publicos e/ou
privados adscritos ao plan, provenientes da comunidade auténoma
e limitrofes e que esixen que o director do plan asuma a coordina-
cion da intervencion.

- Nivel 3: emerxencias nas que se presenten circunstancias nas que
esta presente o interese nacional conforme aos supostos previstos na
norma basica, capitulo 1, apartado 1.2. A direccion do plan pasa ao
representante do Ministerio do Interior.

O TRABALLO SOCIAL EN EMERXENCIAS

E fundamental recordar que para o Consello Xeral de Colexios Oficiais
de Diplomados en Traballo Social (2006) emerxencia son aquelas situacions
sobrevidas, que desbordan a capacidade de resposta das persoas afectadas
e que requiren mobilizar recursos para garantir a cobertura das suas necesi-
dades mais perentorias, e un acompanamento profesional que lles axude a
desenvolverse nunha situacion, que para eles, supon un momento de grave
crise nas sUas vidas. Estas situacions posten uns trazos esenciais estudados
por diversos autores. A continuacion veremos as caracteristicas mais rele-
vantes:

- Para Gustavo Garcia Herrero (2006) os elementos principais son a
necesidade de inmediatez na resposta, a afectacion de necesidades
basicas e que son situacions sobrevidas.

- Para Angel Luis Arricivita Amo (2006) a emerxencia é un feito sibito,
inesperado, indesexable e, xeralmente, imprevisible que, cando
menos, interrompe e altera a rutina cotia da/s persoa/s directa-
mente afectada/s, do seu ambito proximo (familia, vecifios etc.)
e/ou dunha colectividade (grupo, vila, cidade etc.) e a sta resolu-
cion require (a dos seus diferentes problemas) con frecuencia, ac-
tuacions urxentes,

- Txema Duque Carro (2006) utiliza o termo urxencia para referirse
as mesmas situacions e define urxencia social como aquela situacion
que vén producida por un suceso precipitoso, que require dunha
atencion inmediata e ineludible, sen a cal é previsible ou existen in-
dicios razoables de que se produza unha deterioracion clara e im-
portante da situacion ou un prexuizo para as persoas implicadas. Asi
mesmo, o caracter de urxencia complementarase co grao de opor-
tunidade da intervencion que se desprenda da situacion en si
mesma.

- Para Dario Pérez Madera (2011) calquera situacion de emerxencia
xera nos seus afectados unha serie de necesidades sociais que re-
quiren unha resposta especifica, no noso caso, proporcionada polo
Sistema de Servizos Sociais. O termo emerxencia fai referencia a
unha situacion imprevista en relacion co tempo e ao lugar no que se
produce.

Seguindo as palabras de Dario Pérez (cit. supra) as caracteristicas da
emerxencia social son:

- E unha situacion social imprevista que xera desproteccion.
- Producese de forma repentina e é xeradora de necesidades sociais.
- Favorece procesos de vulnerabilidade social e de risco social.

- A resposta débese proporcionar de forma inmediata, articulando
aquelas prestacions sociais que respondan as necesidades sociais que
se manifestan como consecuencia da situacion de emerxencia.

- Aresposta, polas suas caracteristicas de inmediatez, e polos recur-
sos que se han de mobilizar, débese proporcionar, se é posible,
dende programas e/ou servizos especializados neste tipo de situa-
cions.

Do mesmo modo, Dario Pérez (cit. supra) diferenza entre urxencias
sociais e emerxencias sociais do seguinte xeito:

- Emerxencias sociais: xeran situacions obxectivas de desproteccion
social, é dicir, situacions onde a persoa se encontra de forma re-
pentina sen medios persoais, familiares e sociais de apoio para dar
resposta as slas necesidades sociais mais basicas.



Revista Galega de TRABALLO SOCIAL - Fervenzas n° 17

- Urxencias sociais: situacion subxectiva do estado de necesidade vi-
vida polo propio afectado e a sUa vez, valorada como tal polo pro-
fesional da intervencion, é dicir, son situacions de risco social onde
o individuo non se encontra obxectivamente en situacion de des-
proteccion social repentina.

Ademais das definicions dadas por expertos, non podemos deixar de
pofer atencion nas definicions que dan as distintas normativas vixentes. Son
varias as leis de servizos sociais que fan unha mencion explicita das emer-
xencias sociais. Entre outras, encontramos a Lei 14/2010 de servizos sociais
de Castela-A Mancha, segundo a cal se entende a emerxencia social como
aquela situacion excepcional ou extraordinaria e puntual das persoas, que re-
quire dunha actuacion inmediata, sen a cal se poderia producir unha dete-
rioracion ou agravamento da situacion de necesidade acaecida. Segundo esta
definicion, tratase dunha situacion de desproteccion que afecta a un indivi-
duo ou a un grupo familiar.

Despois de ter conecemento dos termos mais relevantes cos que nos
imos encontrar neste ambito de intervencion e de repasar superficialmente
as ferramentas e marco lexislativo fundamental, debemos formularnos a se-
guinte cuestion: que é o traballo social en emerxencias?

A resposta non conta cun consenso xeral na bibliografia pero podemos
aproximarnos a este mediante a seguinte definicion:

Intervencion en situacions de crise, emerxencias e catastrofes que uti-
liza métodos, técnicas, ferramentas e conecementos profesionais especifi-
cos. E unha intervencién especifica cun diagndstico social propio que se
desenvolve antes, durante e despois de que se produza o impacto do evento
potencialmente traumatico.

CONCLUSIONS

Con este breve repaso podemos entrever a necesidade de seguir tra-
ballando no plano teorico para ampliar o campo de estudo e contar con co-
necementos propios do traballo social en emerxencias, posto que as
experiencias practicas neste ambito son moi numerosas e, dende logo, non
son nada novo.

Nesta traxectoria de intervencions debemos aprender da practica e
incluir os conecementos adquiridos mediante a experiencia para poder man-
ter vivo o ciclo cientifico de praxe-teorizacion.

Estas experiencias non deben quedar no marco concreto no que se re-
alizaron senon que é tarefa prioritaria o fomento do networking e de expe-
riencias de intercambio que permitan a difusion das leccions aprendidas.

Con estas accions perséguese, ademais, pofer en valor a figura do tra-
ballador social en emerxencias e ampliar as nosas capacidades para lle dar a
cofnecer ao conxunto da sociedade as funcidns que levamos a cabo como pro-
fesionais.

Non debemos esquecer que o nimero de desastres que sofre a huma-
nidade se viu incrementado de xeito espectacular nos ultimos anos. Deste
modo, podemos dicir que na década dos 70 se produciron 1.231 situacions ca-
tastroficas no mundo, mentres que do ano 2000 ao 2006 se incrementaron ata
chegar as 5.287.

Este significativo aumento e a cada vez maior presenza nos medios de
comunicacion de masas deste tipo de eventos, fan que o interese e a preo-
cupacion pola intervencion nestas situacions tamén crecese substancialmente
nos uUltimos tempos.

Malia que a intervencion en crise, emerxencias e catastrofes non é
algo novo para os traballadores sociais, quizais si se poida afirmar que a te-
orizacion e divulgacion (en concreto en Espana) a este respecto é relativa-
mente escasa e nova.

De modo inherente ao ser humano, adoitamos tender a tomar medidas
a base de impulsos, ou como se di comunmente “non aprendemos ata que nos
pasou”. Quizais por este motivo, as comunidades auténomas que se viron
afectadas por sucesos altamente traumatizantes (Biescas en Aragon, inun-
dacions e terremotos en Murcia, atentados terroristas en Madrid etc.) son as
que en primeiro lugar desenvolveron respostas especificas de intervencion.

No caso concreto de Galicia, podemos afirmar que despois do acci-
dente de Angrois e da actuacion dos servizos sociais de base na atencion as
persoas afectadas, € loxico que o interese polo traballo social en emerxen-
cias se vise aumentado.

Mais ala das diverxencias territoriais, a premisa principal que todos os
profesionais debemos ter clara é que debemos formar parte da resposta ins-
titucional as situaciéns de crise, emerxencias e catastrofes; e que, ademais
na maioria dos casos xa formamos parte, por exemplo, dos plans de emer-
xencia, pero somos 0s propios profesionais os que o desconecemos.

A presenza dos traballadores sociais en situacions de crise, emerxen-
cias e catastrofes & fundamental, en tanto que somos os profesionais mais
axeitados para resolver as necesidades sociais xurdidas de tales situacions,
e en tanto que é parte consubstancial & nosa profesion colocarnos sempre de
lado das persoas que sofren.

Precisamente ese posicionamento ao lado dos afectados, obriganos a
preocuparnos polos problemas de coordinacion e de xestion que poden aca-
bar rebaixando o nivel de calidade da atencion.

En definitiva o traballo social nas crises, emerxencias e catastrofes
configlrase como unha cuestion en auxe e, entendendo as crises como unha
oportunidade e dada a situacion actual, temos a ocasion de repensarnos
como profesion e acoller o interesante debate profesional sobre os novos (ou
non tan novos) ambitos de intervencion.

